
ПРЕЗИДЕНТ ҚАСЫМ-ЖОМАРТ ТОҚАЕВ РЕСПУБЛИКА КҮНІ 
ҚАРСАҢЫНДА АҚОРДАДА БІР ТОП АЗАМАТҚА МЕМЛЕКЕТТІК 
НАГРАДАЛАР МЕН СЫЙЛЫҚТАР ТАПСЫРЫП, САЛТАНАТТЫ ЖИЫНҒА 
ҚАТЫСУШЫЛАРДЫ ЕЛІМІЗДІҢ ЕҢ БАСТЫ МЕЙРАМЫ – РЕСПУБЛИКА 
КҮНІМЕН ҚҰТТЫҚТАДЫ.

7  K Ú N  1 6 8  C A G A T`
 25 қазан –  Республика күні

Б ұл – қазақтың мемлекеттілік 

дәстүрі қайта жаңғырған тарихи 

күн. Көк түріктер дәуірінен, Алтын 

Орда, Қазақ хандығы заманынан 

келе жатқан елдігіміз тамырын 

тапқан күн. Бұл – Алаш арыстарының 

азаттық жолындағы арпалысы 

ақталған күн. Халқымызда «Егемен 

болмай, ел болмас» деген сөз бар. 

Осыдан 33 жыл бұрын тарихи әділдік 

орнады. Қазақстанның Мемлекеттік 

егемендігі туралы декларация 

қабылданды. Осы маңызды құжат 

жұртымыздың азаттық алуына жол 

ашты. Ақжолтай құжат жұртымыздың 

талап-тілегіне сай жазылды, отаншыл 

азаматтардың ақыл-парасатының 

арқасында қабылданды. Олардың 

сын сағаттағы батылдығын нағыз 

ерлік деп бағалауға болады. Біз 

қазір Әділетті Қазақстанды құрып 

жатырмыз. Сондықтан өткен 

заманның қайраткерлеріне, олардың 

еңбегіне лайықты, әділетті баға беріп 

отыруымыз керек, – деді Мемлекет 

басшысы.

Халық саны өсіп, 20 миллионға 

жақындауы – тұрақты дамудың 

айқын көрінісі. Ертеңіне сеніммен 

қарайтын елде ғана өсіп-өну бар. 

Осы орайда мемлекет басшысы 

«Ұлттық қор – балаларға» 

бастамасын жүзеге асыру үшін тиісті 

заң қабылданып, екі айдан кейін 

балалардың есеп-шотына қаржы 

түсе бастайтынын еске салды. 

Мемлекет саясатындағы басты 

бағыттың бірі – аймақтарды жан-

жақты дамыту. Бұл туралы Қасым-

Жомарт Тоқаев: «Қуатты аймақтар –  

қуатты мемлекет» дегеніміз – жалаң 

ұран емес. Бұл – Әділетті Қазақстанды 

құруға қажетті ең басты қағидат. 

Біз былтыр еліміздің әкімшілік-

аумақтық құрылымына бірқатар 

өзгеріс енгіздік. Сол арқылы кейбір 

облыстың дамуына тың серпін бердік. 

Аймақтарда әлеуметтік, инженерлік 

және көлік инфрақұрылымын құру – 

басты міндет», – деп атап көрсетті. 

Бүгінде «Ауылда денсаулық 

сақтауды жаңғырту» ұлттық жобасы 

іске асырыла бастады. Жоба аясында 

655 амбулатория және фельдшерлік-

акушерлік нысан салынады, құрал-

жабдықпен толық қамтамасыз 

етіледі. 20 ауданаралық көпбейінді 

емхана ашылады, 12 емхана заман 

талабына сай жаңарады. Яғни, төрт 

миллионнан астам ауыл азаматына 

сапалы дәрігерлік қызмет көрсетіледі. 

Елімізде «Жайлы мектеп» жобасы 

қолға алынды. 2026 жылға дейін 

барлық аймақта жүздеген жаңа 

мектеп бой көтереді. Ауылдарда 

100 спорт орталығы ашылады. 650 

мәдениет ошағы салынады және 

жөнделеді. 

Мемлекет басшысы бүгінгі күні 

еліміздің алдында бұрын-соңды 

болмаған жаңа сын-қатерлер 

тұрғанын еске салды. Осы күрделі 

кезеңде мемлекеттің өте маңызды. 

Президент егемендікке қол 

жеткізудің оңай емес, ал оны сақтап 

тұру одан да қиын екенін еске 

салып, былай деді: «Тәуелсіздік – 

бәрінен қымбат. Тәуелсіздікті сақтау, 

бұл – ең алдымен, тұтас ұлттың 

жауапкершілігі. Біз егемендікті 

тынымсыз еңбекпен, мызғымас 

бірлікпен күн сайын қорғауымыз 

керек. Ең бастысы, еліміздегі 

тұрақтылықты сақтауымыз қажет. 

Себебі тыныштық болмаса, 

басқаның бәрі бекер. Әлемдегі 

ахуалдың қандай күрделі екенін 

көріп отырсыздар. Беделді 

халықаралық сарапшылар 

Қазақстанды бейбітшіліктің бесігі деп 

атайды. Қазір біз аймақтың мәдени-

рухани орталығына айналдық. 

Биыл шетелдің өнер ұжымдары 

елімізде 200-ден астам мәдени іс-

шара өткізді. Бұл – тұрақтылықтың, 

тыныштықтың айқын көрінісі. 

Мұны басқаларға үлгі-өнеге деуге 

болады. Ал тұрақсыздық жайлаған 

елге ешкім ұмтыла қоймасы 

анық. Бейбітшілік – біздің басты 

байлығымыз. Оның қадіріне 

жетіп, бағалай білу – бәрімізге 

ортақ парыз. Мұны еліміздің әрбір 

азаматы, әсіресе, өскелең ұрпақ 

терең түсінуі қажет. Заңсыздық, 

тәртіпсіздік, мәдениетсіздік елді 

жарға жығады. Мұндай жағымсыз 

үрдістерге бүкіл қоғам болып 

қарсы тұруымыз керек. Ал тәртіпке 

бағынған қоғам өркениетті болады. 

Бұл – заңдылық. Әр азамат еліміздің 

заңын құрметтесе, береке-бірлік 

те, бақуатты тұрмыс та болады. 

Заң толығымен орындалса, төрт 

құбыламыз түгел болмақ, – деді 

Мемлекет басшысы.

Президент сөзін қорытындылай 

келе, еліміздің дамуына елеулі үлес 

қосқан бір топ азаматқа жоғары 

мемлекеттік наградалар, сыйлықтар 

мен атақтар табыс етті.

#33 (969) 27 қазан 2023 жыл

Фото: akorda.kz

Е Г Е М Е Н  Е Л Д І Ң  Е Ң С Е С І  Б И І К !



E-mail: jasqazaq2019@mail.ru Jas Qazaq республикалық электрондық газеті

3

Елімізде сыбайлас жемқорлыққа 

қарсы мәдениетті қалыптастыру, 

тәрбиелеу және білім беру 

шараларын жүйелеу, мемлекеттік 

аппарат пен бизнес-қоғамдастық 

өкілдерін парасатты мінез-

құлыққа ынталандыру арқылы 

сыбайлас парақорлықты мүлдем 

қабылдамауға қол жеткізудің 

маңызы зор.

Бұл ретте Сыбайлас жемқорлыққа 

қарсы іс-қимыл агенттігі тарапынан 

атқарылған шаруа көп. Мәселен, 

«Бизнеске жол» жобасы ойдағыдай 

жүзеге асырылылып жатыр. 

Жобаның мақсаты – шағын және 

орта кәсіпкерліктің дамуын 

тежейтін әкімшілік кедергілерді 

жою. Құқық қорғау және уәкілетті 

органдар тарапынан кәсіпкерлердің 

қызметін жөн-жосықсыз тексеру мен 

араласуға жол бермеу бағытында 

жұмыс жүргізілуде. Соның 

нәтижесінде 24 мың кәсіпкерге 

көмек көрсетілді. 23 саладағы 

түйткілді мәселе оң шешімін тапты.

Агенттік қызметінде қоғамның 

қалың бөлігін жемқорлыққа қарсы 

күреске тарту айрықша мәнге ие. 

Осы мақсатпен биылғы тамыз 

айының басында «Сыбайлас 

жемқорлыққа қарсы волонтерлік» 

жобасын іске қосты. Жобаның 

мақсаты – белсенді азаматтарды, 

қоғамдық бірлестіктерді, бизнес 

субъектілерін, басқа да ұйымдарды 

сыбайлас жемқорлыққа қарсы іс-

шараларға ерікті ретінде тарту. 

Қазір барлық өңірлерде 1881 

волонтер тұрғын үйлер, балалар 

алаңдары, автожолдар, студенттер 

жатақханасы, ТКШ нысандары, 

мемлекеттік сатып алу және өзге 

салалар бойынша мониторинг 

жүргізуде.

Мұндай шаралар өз жемісін 

беріп те жатыр. Айталық, Абай 

облысында демалыс маусымы 15 

тамызда аяқталғандықтан, Алакөл 

жағасында концерт өткізуге 

арналған 15 млн теңгенің сатып 

алуына жол берілген жоқ. Шымкент 

қаласында жүгіру марафонына 

қатысушылардан қосымша ақша 

(5 мың теңгеден басталады) 

жинау заңсыз деп табылды. Осы 

шараға бюджеттен 82 млн теңге 

бөлінген еді. Ақтөбе қаласында 

қатты қоқыс қалдықтарын шығару 

бағасы өсірілгенде сомалар 

заңсыз есептелгендіктен, 170 мың 

тұтынушыға артық төленген 42 млн 

теңге қайтарылды. 

Pro bono волонтерлік 

(тұрғындарға құқықтық көмек 

көрсету) бойынша Алматыда 

ерікті заңгерлер 130 кәсіпкерге 

кеңес берді. Ұлттық холдинг пен 

компанияларда ішкі бақылауды 

жүзеге асыратын 200 комплаенс-

офицерге арнап семинар өткізілді. 

Жамбыл, Қарағанды, және 

Павлодар облыстарында еріктілер 

қоғамдық қабылдау ұйымдастырды. 

«Корпоративтік волонтерлік» 

жобасы аясында кәсіпкерлер өз 

өнімдері мен алаңдарында, автобус, 

тамақ өнімдері, ғимараттардың 

қасбеті, борт журналы, офисте 

бөтелкедегі су, кофе стақаны 

және т.б. жемқорлыққа қарсы 

контенттерді орналастырып жатыр.

Өткен жылдан бері заңсыз 

иемденілген мүлік активтері 

мен қаржыны мемлекетке және 

квазимемлекеттік секторға қайтару 

қарқын алды. 856,9 млрд теңгенің 

активтері қайтарылды. Соның ішінде 

159,9 млрд теңге тікелей бюджетке 

аударылды.

Сыбайлас жемқорлыққа қарсы 

іс-қимыл агенттігі биыл оқу-

ағарту министрлігімен бірге білім 

саласындағы жемқорлыққа әкеп 

соғатын факторларға сырттай 

талдау жасады. Соның нәтижесінде 

өңірлерде мүғалімдердің еңбегіне 

ақы төлеу қорынан бюджеттік 

қаржыны жымқыру деректері 

әшкереленді. Мемлекетке  

9,2 млрд теңге мөлшерінде зиян 

келтіру фактілері бойынша  

147 қылмыстық іс тіркелді. Агенттік 

пен оқу-ағарту министрлігі 

осы саладағы жемқорлық 

тәуекелдерін жою мақсатымен 

Жол картасын бекітті. Павлодар 

облысындағы мектептерде 

қолданылатын жекеменшік есепке 

алу жүйесі негізінде пилоттық 

жоба іске қосылды. Осындай 

жобалар Ақмола және Түркістан 

облыстарында да жүзеге асырылып 

жатыр.

Қорыта айтқанда, елімізде 

сыбайлас жемқорлыққа, теріс 

әрекетке жол бермеуге бағытталған 

мәдениетті қалыптастыру 

мемлекеттік және қоғамдық сипат 

алып отыр.

Талап ТІЛЕГЕН

ӘДІЛЕТТІ ҚАЗАҚСТАН 

ҚҰРЫП ЖАТҚАН ЕЛІМІЗДЕ 

ЖЕМҚОРЛЫҚҚА ҚАРСЫ 

ЫМЫРАСЫЗ КҮРЕС, 

ПАРАҚОРЛЫҚТЫҢ АЛДЫН АЛУ – 

МЕМЛЕКЕТТІҢ ҺӘМ ҚОҒАМНЫҢ 

КӨКЕЙКЕСТІ МІНДЕТІ. МЕМЛЕКЕТ 

БАСШЫСЫ БИЫЛҒЫ КӨКТЕМДЕ 

СЫБАЙЛАС ЖЕМҚОРЛЫҚҚА 

ҚАРСЫ ІС-ҚИМЫЛ АГЕНТТІГІНІҢ 

БАСШЫЛЫҚ ҚҰРАМЫМЫМЕН 

КЕҢЕС ӨТКІЗІП, АТАЛҒАН 

МЕКЕМЕГЕ БІРҚАТАР МІНДЕТ 

ЖҮКТЕДІ. ЖЕМҚОРЛЫҚҚА 

ИТЕРМЕЛЕЙТІН ЖҮЙЕЛІ СЕБЕПТЕР 

МЕН ЖАҒДАЙЛАРДЫ ЖОЮ 

МАҢЫЗДЫ ЕКЕНІНЕ НАЗАР 

АУДАРЫП, АҚПАРАТТЫҚ-

ТҮСІНДІРУ ЖҰМЫСТАРЫН ТИІСТІ 

ДЕҢГЕЙДЕ ЖҮРГІЗУ КЕРЕКТІГІН 

АТАП ӨТТІ.

Ж Ұ Д Ы Р Ы Қ Т А Й  Ж Ұ М Ы Л С А Қ , 
Ж Е М Қ О Р Л Ы Қ Т Ы  Ж Е Ң Е М І З

Осы күзде Маңғыстаудағы 

Құрық портында қуаты 1 млн 

тоннаны құрайтын астық терминалы 

іске қосылады. Мұнда бір мезгілде 

25 мың тонна бидай мен өзге 

дақылдардың түрлі сорттарын 

сақтауға болады. Сонымен қатар, 

астықты Иран мен Кавказ өңіріне, 

одан әрі басқа аймақтарға 

жөнелтуге мүмкіндік береді. Бұл 

нысан – «Саржа» көпбейінді теңіз 

терминалы (КТТ) жобасының бір 

тармағы.

Айлақтың жүк өткізу қуаты 

еліміздегі аса ірі логистикалық 

инфрақұрылымдық жобалардың 

қатарына жататын осы «Саржа» 

арқылы еселене түспекші. Ауқымды 

жобаға шетелдік инвесторлар 

да ықылас танытып отыр. Тамыз 

айында «AD Ports Group» (Біріккен 

Араб Әмірліктері) пен «Semurg 

Invest» (Қазақстан) компаниялары 

арасында астық терминалы 

және «Саржа» көпбейінді теңіз 

терминалы құрылысы жөнінде 

келісімге қол қойылды. «AD Ports 

Group» компаниясының аймақтық 

директоры Абдуләзиз Зайед Әл 

Шәмси қол қою рәсімінен кейін 

өз елінің Орталық Азия өңірінде 

экспорттық бағыттарды дамытуға 

арналған аса маңызды көлік-

логистика бастамаларын жүзеге 

асыру үшін Құрық портымен 

ынтымақтастық орнатуға мүдделі 

екенін мәлімдеді.

Айлақта қазірдің өзінде теміржол 

тартылып, екі жағажай, жүк 

терминалы салынды. Болашақта 

астық, әмбебап, негізгі және 

құйылмалы жүктерге арналған 

бірнеше терминал, сондай-ақ көлік-

логистика кешенін салу көзделіп 

отыр. Порттағы ауқымды жоба 

Транскаспий халықаралық көлік 

бағыты (Орта дәліз) бойынша жүк 

тасымалы көлемін күрт арттырады 

деп күтіледі. «Semurg» Invest 

компаниясының Бас директоры 

Нұржан Марабаевтың айтуынша, 

2030 жылға қарай «Саржа» жобасы 

толығымен іске асқанда «Орта 

дәліздің» жылдық жүк өткізу қабілеті 

10 млн тоннаға артады.

Биылғы көрсеткіштер де қомақты. 

Қаңтар-тамызда айларында 

Құрық теңіз порты арқылы 1,5 млн 

тонна жүк өтті. Бұл өткен жылдың 

осы кезеңімен салыстырғанда 

15 пайызға артық. Мұның 1 млн 

тоннадан астамы теміржол арқылы, 

430 мың тоннадан астам жүк портқа 

автокөлік арқылы жеткізілді. 

Айлақтан отандық мұнай мен мұнай 

өнімдері, метал, тыңайтқыш, химия 

өнімдері алыстағы тұтынушыға 

жөнелтіледі. Сонымен қатар, Қытай 

және Орталық Азиядан теңіздің 

арғы бетіндегі Әзірбайжанға, одан 

әрі Грузия, Түркия және Шығыс 

Еуропаға бет алатын транзиттік 

тауардың да көлемі өсіп жатыр.

Өткен жылы Каспийдегі Ақтау 

теңіз сауда порты мен Құрық 

айлағын Маңғыстаудағы «Ақтау 

теңіз порты» арнайы экономикалық 

аймағы құрамына қосуды көздейтін 

шешім мақұлданған болатын. Бұл 

Маңғыстау түбегінде 2025 жылға 

қарай контейнерлік хаб құру 

«БІЗГЕ ТЕҢІЗ ИНФРАҚҰРЫЛЫМЫН ДАМЫТУҒА АРНАЛҒАН 

БІРТҰТАС ЖОСПАР КЕРЕК. ОНДА ҚҰРЫҚ ПОРТЫНА АЙРЫҚША 

МӘН БЕРІЛУГЕ ТИІС. ҚҰРЫҚТЫ АҚТАУ ПОРТЫ СИЯҚТЫ 

ТОЛЫҚҚАНДЫ ЛОГИСТИКАЛЫҚ КЛАСТЕРГЕ АЙНАЛДЫРУЫМЫЗ 

ҚАЖЕТ. «СОЛТҮСТІК-ОҢТҮСТІК» ХАЛЫҚАРАЛЫҚ ДӘЛІЗІ ДЕ 

ӨТЕ МАҢЫЗДЫ. СОЛ АРҚЫЛЫ ПАРСЫ ШЫҒАНАҒЫНА ШЫҒУҒА 

БОЛАДЫ. БІРТІНДЕП БҰЛ БАҒЫТТАҒЫ ТЕМІРЖОЛ ЖЕЛІСІНІҢ 

ӨТКІЗУ МҮМКІНДІГІН ЕКІ ЕСЕ АРТТЫРУ КЕРЕК».

(Мемлекет басшысы Қасым-Жомарт Тоқаевтың  

«Әділетті  Қазақстанның экономикалық бағдары»  

атты Қазақстан халқына Жолдауынан)

ҚАРЫМЫ ҚАРҚЫНДЫ   ҚҰРЫҚ АЙЛАҒЫ

Фото: caspianlife.kz

жобасы шеңберінде жүзеге асты. 

Атап өткен жөн, тасымал көлемін 

еселейтін осы Ақтау контейнерлік 

хабын құру «Қуатты өңірлер – 

ел дамуының драйвері» ұлттық 

жобасына енгізілген.

Маңғыстау өңірі – Шығыс пен 

Батысты бір-біріне жалғайтын 

Транскаспий халықаралық көлік 

бағыты мен Солтүстік-Оңтүстік дәлізі 

үшін тиімді де таптырмас торап. 

Теңіз жолдарымен жүктің барлық 

түрін жөнелте алатын контейнерлік 

хабтың мән-маңызы зор екені 

белгілі. Мемлекет басшысы Үкіметке 

біздің порттарды трансформациялау 

арқылы Каспий теңізіндегі жетекші 

хабқа айналдыру жөнінде тапсырма 

берді. Бұл еліміздің Транскаспий 

халықаралық көлік бағытының 

әлеуетін күшейтуді көздейтін 

шешуші бастамаларының бірі.

Президент Қытайда өткен «Бір 

белдеу, бір жол» халықаралық 

ынтымақтастығының III форумында 

Орта дәліздің ерекше рөліне назар 

аударған болатын. Қасым-Жомарт 

Тоқаев аталған бағыттың Қытай, 

Орталық Азия және Еуропаны бір-

бірімен байланыстыратын» «Бір 

белдеу, бір жол» бастамасының 

құрлықтағы көпіріне айнала 

алатынын атап өтті. Соның 

нәтижесінде жүк тасымалдау 

мерзімін екі есе қысқартуға және 

көлік шығындарын айтарлықтай 

азайтуға мүмкіндік туатынын тілге 

тиек етті. Бейжіңде Қазақстан 

мен Қытай арасында Транскаспий 

бағытын дамыту жөніндегі 

үкіметаралық екі келісімге қол 

қол қойылды. Мемлекет басшысы 

осы құжаттардың маңызына 

тоқтала келе, олардың жуық арада 

нәтиже беретініне сенімді екенін 

мәлімдеді. Президент бұл ретте: 

«Күш-жігерді тиімдірек үйлестіру 

үшін ірі стратегиялық порттар, 

логистикалық орталықтар мен 

пошта хабтарының серіктестік 

желісін құруды ұсынамын. 

Сонымен қатар, кемелер мен 

контейнерлердің бірлескен өндірісін 

жолға қоюға мүдделіміз», – деді.

Қазақстан Үкіметі осы құжаттарға 

қатысты қаулы қабылдады. Онда 

келісімдердің мақсаты Орта 

дәліздің бәсекеге қабілетті болуын 

бірлесе қамтамасыз ету, көлік 

инфрақұрылымын қалыптастыру, 

жүк тасымалында озық 

технологияларды енгізу, сондай-

ақ Транскаспий халықаралық 

көлік бағыты бойында орналасқан 

порттарды қаржыландыруға ықпал 

ету екені айтылған.

Күретамырдағы стратегиялық 

мақсат, сөз жоқ, отандық порттарда 

жүк тиеу немесе түсіретін 

контейнердің санын көбейтуге де 

серпін  берері анық. Қазір Ақтау 

портында контейнерге жүк тиеу 

қуаты 70 мың ЖФЭ (жиырма фут 

эквивалент) болса, 2025 жылға 

қарай көрсеткішті 300 мыңға жеткізу 

міндеті тұр.

Маңғыстауда халық саны жылдан 

жылға артып келе жатқанын 

ескерсек, Құрық порты өңірдің 

әлеуметтік-экономикалық дамуына 

сүбелі үлес қосып отыр. Облыс 

әкімі Нұрлан Ноғаев «Саржа» теңіз 

терминалында атқарылып жатқан 

жұмысқа оң баға берді. Осындағы 

астық терминалы 30 адамды тұрақты 

тұрақты жұмыспен қамтамасыз 

етеді. Қазір айлақта 218 адам 

еңбек етеді. Маңғыстау облыстық 

әкімдігінің мәліметіне сүйенсек, 

айлақтағы «Саржа» теңіз терминалы 

толық қуатымен жұмыс істеген 

кезде 1,7 мың жаңа жұмыс орны 

ашылады. Бұл аймақта негізгі жұмыс 

орны болып табылатын мұнай-газ 

саласына балама секторлар көбейіп, 

өңірдің қарыштап өркендеуіне, ел 

дамуының драйвері болуына ықпал 

етеді деген сөз. Тағы бір жағымды 

жаңалық. Күні кеше әңгіме басында 

айтылған «AD Ports Group» және 

«ҚазМұнайГаз» компаниялары 

қазақстандық мамандарды жұмысқа 

орналастыру жөнінде келісімге қол 

қойды. Осы уағдаластық бойынша, 

ADP компанияларына жұмысқа 

тартылатын қызметкерлер кәсіби 

ерекшелігіне қарай Маңғыстау 

тұрғындары арасынан іріктеледі.

С р а й ы л 
Смайыл , 
э к о н о м и к а л ы қ 
ш о л у ш ы

ҚАРЫМЫ ҚАРҚЫНДЫ   ҚҰРЫҚ АЙЛАҒЫ
Фото: portaktau.kz

О
блыстық кәсіпкерлік 

және индустриялық-

инновациялық даму 

басқармасы басшысының 

орынбасары Нұржан Садықовтың 

jasqazaq. kz сайтына берген 

мәліметіне сүйенсек, алдағы 

уақытта жүзеге асырылатын 

серпінді жобалар жетерлік. Соның 

ішінде атақты «Урал» мотоциклін 

құрастыратын Ресейлік Ирбит 

зауыты Петропавлға көшіп келгені –  

атап айтуға тұрарлық жаңалық. 

Алғашқы «Урал» 1940 жылы 

Ресейдің Свердлов облысында 

жасалып шығарылған екен. Содан 

бері осы өндірісті жолға қойған 

Ирбит зауыты былтыр құрамдас 

бөлшектердің тапшылығына тап 

болды. Оған себеп – санкция. 

Соған байланысты зауыт өкілдері 

былтыр Петропавлға келіп, келіссөз 

жүргізген болатын. 

Қазір атақты мотоцикл 

«Казтехмаш» зауытының цехында 

жасалады. Бастапқы кезде 

«мотоцикл Ресейден дайын күйінде 

әкелінеді» деп күдіктенушілер 

болғаны рас. Бірақ жергілікті 

мамандар бұл пікірдің терістігін 

тез жоққа шығарды. Көлік нөлден 

бастап толығымен Петропавлда 

құрастырылады. Алғашында 

маман тапшылығы болғаны да 

рас. Дегенмен бүгінде өндіріс 

жақсы жолға қойылған. Қажетті 

қосалқы бөлшектер Ресейден 

және шет елдерден жеткізіледі. 

Құрамдас бөліктердің басым бөлігі 

– импорттық. Сондықтан бүгінгі 

«Уралды» кеңес заманындағы 

үлгісімен салыстыруға болмайды. 

Қазіргілер компьютермен 

жарақтандырылған, жылдамдығы –  

сағатына 130 шақырым. 

Қозғалтқышының қуаты – 45 аттың 

күшімен тең. 

Айта кету керек, «Урал» 

мотоциклы халық арасында 

ежелден танымал. Көліктің 

бұл түрі бүгінгі күні де жастың 

да, жасамыстың да арасында 

сұранысқа ие. Компанияның 

дистрибьютерлік желісі бүкіл әлем 

бойынша жұмыс істейді. Мотоцикл 

Қытай, Жапония, Еуропа, Америка, 

Австралия, Африка елдерінде де 

сатылады. 

Осы күнге дейін Петропавлда 

600-ден астам мотоцикл жасалды. 

Биыл сұранысқа қарай бір мың көлік 

жасау жоспарланыпты. 

Жобаны жүзеге асыру 

нәтижесінде Солүстік Қазақстан 

облысының экономикасына 

құйылған инвестиция көлемі – 200 

миллион теңге. 30 жаңа тұрақты 

жұмыс орны ашылды. Кәсіпорын 

қуаты жылына 1000 мотоцикл 

шығаруға жетерлік» – деді Нұржан 

Садықов. 

Оның айтуынша, жалпы 

инвесторлардың Солтүстік 

Қазақстан облысына қызығушылығы 

арта түсуде. 

Президент Қасым-Жомарт Тоқаев 

инвестиция тарту жұмысын жүйелі 

жүргізу – Үкімет алдында тұрған 

басты міндет деп атап айтқан 

болатын. Дәл қазір солтүстік өңір 

экономикасының дамуына шеттен 

құйылған инвестиция айтарлықтай 

үлес қосып отыр. Соның ішінде 

шетелдік инвестициялар да бар. 

Облыстық кәсіпкерлік және 

индустриялық-инновациялық 

даму басқармасының jasqazaq. 

kz сайтына берген мәліметіне 

сәйкес, былтыр өңірге рекордтық 

сома тартылды – 105,7 миллион 

АҚШ доллары. Бұл 2021 жылғымен 

салыстырғанда үш есе артық. 

Биыл бірінші жартыжылдықта 

тартылған шетелдік инвестиция 

былтырғы жылдың сәйкес кезеңімен 

салыстырғанда үш есе көп – 149,2 

миллион доллар. Биылғы жылдың 

басынан бері өңір экономикасына 

жалпы 296,2 миллиард теңге 

инвестиция құйылды. 16 пайыздық 

өсім бар. 

Бүгінгі күні облыста Ресей және 

неміс капиталының қатысуымен 

он шақты жоба жүзеге асырылуда. 

Соның нәтижесінде бір мыңнан 

астам жаңа жұмыс орны құрылып, 

53,9 миллиард теңге инвестиция 

құйылды. 

Сондай жаңа жобалардың бірі –  

«REIMANN» ЖШС. Бұл зауыт 

СЕКСЕН ЖЫЛДАН БЕРІ ИРБИТ ЗАУЫТЫНДА ҚҰРАСТЫРЫЛЫП, 

АТЫ АҢЫЗҒА АЙНАЛҒАН «УРАЛ» МОТОЦИКЛІ ҚАЗІР 

ПЕТРОПАВЛДА ШЫҒАРЫЛАДЫ. САНКЦИЯЛАР ЕНГІЗІЛІП, 

РЕСЕЙ ФЕДЕРАЦИЯСЫНАН ТЕХНИКА ИМПОРТЫНА ТЫЙЫМ 

САЛЫНҒАНЫНА БАЙЛАНЫСТЫ URAL MOTORCYCLES 

КОМПАНИЯСЫ МОТОЦИКЛ ӨНДІРІСІН РЕСЕЙДЕН ҚАЗАҚСТАНҒА 

КӨШІРУГЕ МӘЖБҮР БОЛҒАН ЕДІ. 

А Т А Қ Т Ы  М О Т О Ц И К Л      П Е Т Р О П А В Л Д А  Ж А С А Л А Д Ы

тіркемелі ауыл шаруашылығы 

техникасын өндірумен айналысады. 

Қуаты жылына 150 техника 

шығаруға жетеді деп күтіліп 

отыр. Елуден астам жаңа жұмыс 

орны ашылмақ. Бір ғана осы 

кәсіпорынның инвестициясы – 1,5 

миллиард теңге. 

Серіктестік директоры Владимир 

Ковшовтың айтуынша, қазір 

жобаның алғашқы кезеңі іске асып 

жатыр. Құрал-жабдықтың 90 пайызы 

дайын. Жыл соңына дейін кәсіпорын 

өндіріс жұмысын бастайды деп 

жоспарланған. 

«QYZYLJAR» арнайы 

экономикалық аймағына кіретін 

кәсіпорын «CLAAS» компаниясымен 

бірлесіп жұмыс істемек. Сондай-ақ 

«Масло Дел» май экстракциялау 

зауытының құрылысы қарқынды 

жүргізілуде. «GEYA», «Buhler», 

«Desmet Ballestra», «Vinke», 

«MYSILO» сияқты шетелдік ірі 

компаниялардан қажетті құрал-

жабдық жеткізілді. Жалпы, 

құрылысты биыл аяқтаймыз. 

Жобаны іске қосу майлы 

дақылдарды өңдеу қуатын 90 

пайызға дейін қамтамасыз етуге 

мүмкіндік береді», – деді Нұржан 

Садықов.

Арнайы экономикалық аймақтың 

жеңілдіктері көп болғандықтан, 

инвесторлар оған қызығушылық 

танытуда. Мемлекет басшысы 

«Әділетті мемлекет. Біртұтас 

ұлт. Берекелі қоғам» атты 

Қазақстан халқына Жолдауында: 

«Менің тапсырмам бойынша 

барлық арнайы экономикалық 

аймақтың тиімділігі бағаланды. 

Соның нәтижесінде түйткілді 

тұстарды анықтап, тың тәсілдерді 

ойластырдық. Енді арнайы 

экономикалық аймақтарды дамыту 

үшін мүлде басқа саясатқа көшкен 

жөн. Арнайы экономикалық 

аймақтарға инвестициялық 

жеңілдіктерді саралап беру керек. 

Неғұрлым көп ақша салсаң, 

соғұрлым көп жеңілдік аласың 

деген ұстаным басты қағида болуы 

қажет. Жұмыс істейтін саласы 

негізгі бағыт болмаса да, маңызды 

индустриялық жобаларды жүзеге 

асыратын инвесторлар бар. Оларға 

салық және кеден жеңілдіктерін 

ұсынбай-ақ, жер телімдерін беруге 

болады. Барлық инвестициялық 

міндеттемесін адал орындайтын 

кәсіпорындар да бар. Оларға 

арнайы экономикалық аймақтан 

жер телімін жеке меншікке беру 

мәселесін шешу қажет», – деген 

болатын. 

Бүгінде «QYZYLJAR» аймағына 

кіретін кәсіпорындар жер, мүлік 

салықтарынан босатылған. Әрі 

корпоративтік табыс салығын, 

кеден бажын да төлемейді. 

Жер телімін пайдаланғаны 

үшін де ешқандай төлем жоқ. 

«QYZYLJAR» аймағында сатылатын 

тауарларға қосымша құн 

салығының нөлдік мөлшерлемесі 

қолданылады. Қажетті барлық 

инфрақұрылыммен қамтамасыз 

ету – мемлекеттің мойнында. 

Роза ШӘКЕНОВА,

Солтүстік Қазақстан облысы 

#33 (969) 27 қазан 2023 жыл

«Алғаш мен 14 жасымда 

шампанның дәмін татып көрдім. 

Сол күні үйге қонақтар келген. 

Одан кейін аулада қыздарға 

ілесіп темекі шегіп, сыра ішуді 

үйрендім. Маған достарыммен 

жүріп, көңіл көтерген ұнайтын. 

Әкем қатал кісі еді. Би кешіне, 

достарыммен серуендеуге ешқашан 

жібермеді. Тіпті сыныптастарыммен 

сөйлесуге рұқсат бермеді. 15 

жасымда колледжге оқуға түстім. 

Еркіндік ұнады. Өзімді темір 

торды талқандап, кісенді бұзып, 

бостандыққа шыққан адамдай 

барлық уақытымды көңіл көтеруге 

арнадым. Әкем қайтыс болды. 

Өзімнен кейін туған інім өмірден 

өтті. Анам қатты күйзеліске 

ұшырады. Сол кезде менде күнде 

ішетін әдет пайда болды. Анамның 

мүшкіл халін көріп, уайым-қайғыны 

ұұмыту үшін бір-екі шөлмек 

алып ішемін. Масайғаным өзіме 

байқалмайды. Үйде бауырларым 

ішкенімді біліп қояды. «Арақты 

тастаймын, аяғымнан тік тұрамын, 

күйеуге шығамын, жұмыс істеймін» 

деп мақсат қоямын. Бірақ арақ, 

сыраның иісі мұрныма келгенде 

қалай ішіп, қалай бірнеше күн сіміріп 

жүргенімді түсіндіре алмаймын», – 

деп Айдана шерін тарқатты. 

Айдананың арманы – әуе 

кемесінде бортсерік болу. Шет 

тіліне жүйрік қыз Алматыдағы әуе 

компаниясына барып, бағын да 

сынап көрді. Үш тілде мүдірмей 

сөйлейтін, сымбатты да көрікті 

қыз барлық байқаудан сүрінбепті. 

Өкінішке қарай, медициналық 

тексеру бауыр қызметінің бұзылуы 

салдарынан мойнында пайда 

болған дақтардың кесірінен 

бортсерік болу арманымен 

қоштасты. Бәрі де ішкілікке 

салынудың кесірі. 

Біз Алматы қалалық психикалық 

сауықтыру орталығының әйелдер 

бөлімшесінің меңгерушісі Данияр 

СҮЙІНДІКОВКЕ жолығып, ішкілікке 

салынудың себеп-салдары мен 

зардабы туралы сұрап-білдік. 

– Адам арақ ішуді қойып 

кеткеннен кейін қайта ұрттап 

D E N S A Ý L Y Q
АЙДАНАНЫҢ ЖАСЫ 30-ДА. ДҮКЕНДЕ САТУ БӨЛІМІНІҢ 

МЕНЕДЖЕРІ БОЛЫП ЕҢБЕК ЕТКЕН. ҚАЗІР ЖҰМЫССЫЗ. СҰҢҒАҚ 

БОЙЛЫ, АЖАРЛЫ ҚЫЗ БИЫЛ БЕСІНШІ РЕТ АЛМАТЫ ҚАЛАЛЫҚ 

ПСИХИКАЛЫҚ САУЫҚТЫРУ ОРТАЛЫҒЫНДА ЕМДЕЛІП ЖАТЫР. 

КЕЙДЕ АТА-АНАСЫ, КЕЙДЕ АҒАСЫ ОРТАЛЫҚҚА ӘКЕЛЕДІ. 

ЕМДЕЛІП, ҮЙІНЕ ОРАЛҒАННАН КЕЙІН ЖҰМЫСҚА ОРНАЛАСАДЫ. 

БІРАҚ ҚҰРБЫЛАРЫМЕН КЕЗДЕСІП, АЩЫ СУДЫҢ ДӘМІН ҚАЙТА 

ТАТҚАННАН КЕЙІН, ОН КҮННЕН АСТАМ АУЗЫ ҚҰРҒАМАЙТЫН 

ӘДЕТІНЕ ҚАЙТА БАСАДЫ. АРАҚҚА АРБАЛҒАН ҚЫЗДЫҢ ӨЗІ 

ТУРАЛЫ АЙТҚАНДА ТІЛІ КҮРМЕЛЕДІ.

         Шыңыраудың түбінен    



E-mail: jasqazaq2019@mail.ru Jas Qazaq республикалық электрондық газеті

9#33 (969) 27 қазан 2023 жыл D E N S A Ý L Y Q
көрсе, өзін-өзі тоқтата алмаудың 

себебі неде?

– Бізге бірнеше күн тоқтаусыз 

арақ ішіп, ес-түссіз күйге түскенде 

әкеледі. Мұны «запой» деп атайды. 

Медицинада «бас тарту» немесе 

ішімдік ішуді тоқтатқан кезде 

абстинентті синдром пайда болады. 

Кенет ішуді тоқтатқаннан кейін 

маскүнемді келеңсіз, жағымсыз ауру 

мазалайды. Ондайда сандырақтап, 

көзіне түрлі елестер көрінеді. 

Науқастар өздерінің осындай күйге 

қалай түскенін түсіндіре алмайды. 

Біреулер тіпті мойындамайды. 

Теңселіп тұрып, «мен ішпедім, 

мас емеспін» деп бой бермейтін 

әйелдер де бар. 

Маскүнемдіктің ерекшелігі сол –  

біздің науқастар өз бойындағы 

тәуелділікті мойындамайды. Оның 

дерті асқынып, үйде бала-шағасын, 

кейбірі ағайындарын мезі етіп, 

амалы таусылған соң туыстары бізге 

әкеледі. 

– Адамның ішімдікке тәуелді 

болуы бала кезде көрген қорлық 

немесе отбасында оған мейірім 

көрмегенінен деп айтады. Жалпы 

ащы судың құлы болуға адамды не 

итермелейді? 

– Балалық шақта алған 

психологиялық соққының 

салдарынан ішімдікке әуестеніп 

кетті деген пікірмен келіспеймін. 

Барлық ересек адамның өткен 

өмірінде қиындықтар болады. Бірақ 

олардың бәрі осы жолды таңдаған 

жоқ қой. Науқастарды естен танып 

ішуге тәуелді ететін бірнеше себеп 

бар. Біріншіден, оның қасында 

жүрген орта ықпалы етуі мүмкін 

немесе үгіт-насихаттың жетегінде 

жүріп, кейде еліктеп, адам өзінің 

қалай құмар болып қалғанын 

байқамайды. Тұқым қуалау да әсер 

етеді. Енді біреуі жиі көңіл көтеремін 

деп, шыңыраудың түбінен шыға 

алмай қалады. Осындай бірнеше 

себеп қосарлана келе адам өміріне 

балта шауып, денсаулығын құртып, 

отбасында беделінен, нәпақа 

табатын жұмысынан айырылады. 

Біздің орталықта алматылық бір 

науқас әйел 30 мәрте келіп емделді. 

Ол кісі бірнеше жылдан бері Алматы 

қалалық психикалық сауықтыру 

орталығында динамикалық 

бақылауда тұр. Өкінішке қарай, 

емделгеннен кейін науқастардың 

әлеуметтік ортаға сіңіп кетуі 

екіталай. Жұмысқа орналасуы да 

қиыншылық тудырады. Күйзеліске 

түсіп, тығырықтан алып шығатын 

жігерінің болмауы, жақындарынан 

қолдау таппаған науқастар баяғы 

«достарын» табады, сол ескі әдетіне 

қайта оралады. 

– Кейбіреулер қымбат алкоголь 

ішкен адам ешқашан маскүнем 

болмайды, тәуелді болып кетпейді 

дейді. Бұған қаншалықты сенуге 

болады? 

– Еліміздің бұқаралық ақпарат 

құралдарында кез-келген 

ауру туралы сюжет көрсетеді, 

мақалалар жарық көреді. Бірақ 

тұрғындар мұндай ақпаратқа мән 

бермейді. Өйткені бұл ақпараттың 

маған ешқандай қатысы жоқ деп 

ойлайды. Олар дәрігерлердің 

кеңесіне емес, наркология, 

психиатрия саласына қатысы жоқ 

адамның пікіріне құлақ түреді, әрі 

мұндай кеңестер жылдам тарайды. 

Ал спирт сусындарының бағасы 

қымбат болсын, арзан болсын, оны 

жиі-жиі ішкен сайын адам өзінің 

қалай тәуелді болып қалғанын 

аңғармай қалады. Сондықтан мен 

         Шыңыраудың түбінен    шыға алмай қалғандар...



E-mail: jasqazaq2019@mail.ruJas Qazaq республикалық электрондық газеті

10 #33 (969) 27 қазан 2023 жылD E N S A Ý L Y Q
мүлдем ішпеуге кеңес беремін. 

Денім сау болсын десеңіз, ішімдікке 

жоламаған дұрыс. 

– Алкогольді сусындардың 

денсаулыққа зиянына тағы бір 

тоқтала кетсеңіз, артығы болмас. 

– Дәрігер ретінде айтамын – 

денсаулыққа арақ-шараптың зияны 

өте зор. Ішкен адамның бауыры, 

жүрегі, бүйрегі зақымданады. 

Психологиялық тәуелділік пайда 

болады. Ауру асқынып кеткенде 

адам сандырақтап, неше түрлі 

елеспен алысып, өзінің не істегенін 

есте сақтай алмайды. Отбасы 

күйрейді. Балаларынан айырылады. 

Одан кейін қайтсе де арақ ішу үшін 

қылмыстық әрекетке де баруы 

мүмкін. 

Статистикаға сүйенсек, 

елімізде психикалық денсаулық 

орталықтарында 303 284 адам 

динамикалық бақылауда тұр. 

Олардың 200 мыңға жуығы 

(195299) – психикалық кеселге 

шалдыққандар. Ал 35,6 пайызы 

(107985) – есірткі заттары, 

алкогольді сусындарға тәуелді және 

наркологиялық есепке ілінгендер. 

Республикалық психикалық 

денсаулық ғылыми-практикалық 

орталығының бас директоры 

Қуаныш Алтынбековтің айтуынша, 

бізде тұрғындарға психикалық 

көмек, ем-дом тегін. Ел ішінде 20 

психикалық денсаулық орталығы, 

қалалық емханаларда 77 алғашқы 

психикалық көмек көрсететін 

орталық, аудандық емханаларда 

205 психикалық денсаулық кабинеті 

жұмыс істейді.

Қуаныш АЛТЫНБЕКОВ, 

республикалық психикалық 

денсаулық ғылыми-практикалық 

орталығының бас директоры: 

         Шыңыраудың түбінен    

СТАТИСТИКАҒА СҮЙЕНСЕК, ЕЛІМІЗДЕ 

ПСИХИКАЛЫҚ ДЕНСАУЛЫҚ 

ОРТАЛЫҚТАРЫНДА 303 284 АДАМ 

ДИНАМИКАЛЫҚ БАҚЫЛАУДА ТҰР. 

ОЛАРДЫҢ 200 МЫҢҒА ЖУЫҒЫ  

(195299) – ПСИХИКАЛЫҚ КЕСЕЛГЕ 

ШАЛДЫҚҚАНДАР. АЛ 35,6 ПАЙЫЗЫ 

(107985) – ЕСІРТКІ ЗАТТАРЫ, 

АЛКОГОЛЬДІ СУСЫНДАРҒА ТӘУЕЛДІ 

ЖӘНЕ НАРКОЛОГИЯЛЫҚ ЕСЕПКЕ 

ІЛІНГЕНДЕР.

D E N S A Ý L Y Q
«Республика тұрғындарын  

емдеу тегін және барлық 

психикалық денсаулық 

орталықтарында емделуші 

жайлы ақпарат-деректер құпия 

сақталады. 2017 жылы психикалық 

және мінез-құлықтарында ауытқуы 

бар адамдарға наркологиялық 

қызмет, мамандандырылған 

медициналық көмектің 

қолжетімділігін жақсарту, 

материалдық-техникалық 

және қаржылық ресурстарды 

оңтайландыру, кадр тапшылығын 

азайту мақсатында психиатриялық 

қызметте өзгерістер басталды. 

Бұрынғы наркологиялық 

және психикалық денсаулық 

орталықтарының қызметі бірікті. 

Бүгінгі таңда оңтайландыру 

шарасының нәтижесі де бар. 

Шалғайдағы ауылдарда, аудандар 

мен қалалардағы емханаларда 

тұрғындарға алғашқы медициналық 

психологиялық көмек қолжетімді. 

Сонымен бірге осы саладағы өзекті 

мәселе медициналық кадрлармен 

қамту көрсеткіші 91,4 пайызға жетті, 

оның ішінде психиатр дәрігерлер – 

84,7 пайыз». 

Орталық басшысының айтуынша, 

республикалық және облыстық, 

қалалық психикалық денсаулық 

орталықтарының материалдық-

техникалық базасы ескірген. 

Медициналық ұйымдардың 

көпшілігі бұрынғы үй-жайлар 

мен ғимараттарда орналасқан. 

Ал Астана мен Алматыдағы 

орталықтың ғимараты заманауи 

үлгіде және қажетті құрал-

жабдықтармен қамтамасыз 

етілген. Сондықтан 

орталықтарды күрделі 

жөндеуден өткізу, қайта 

салу, жаңғырту кешенді 

жоспарлардың басты 

мақсаты болып тұр. 

Келешекте Республикалық 

психикалық денсаулық 

ғылыми-практикалық 

орталықтың Павлодардағы 

филиалы, Маңғыстау 

облыстық ПДО жаңғырту 

және күрделі жөндеу 

жұмыстарын жүргізу 

жоспарланған. 

2018 жылы психиатрия 

саласында кадр тапшылығы 

шамамен 40 пайызды 

құраған. Бүгінде 15 пайыздан 

сәл асады. Әрі ағымдағы жылы 

ақылы негізде түскен резиденттер 

үшін 98 грант бөлінген. Ел 

бойынша психикалық денсаулық 

ұйымдарында 10 мыңнан астам 

төсек бар. Солардың 1884-і есірткі 

заттарына, алкогольді сусындарға 

тәуелді науқастарды мәжбүрлеп 

емдеуге арналған.

Денсаулық сақтау министрлігінің 

штаттан тыс бас психиатры Қуаныш 

Алтынбеков психикалық денсаулық 

орталықтарының санын арттыру, 

медициналық-әлеуметтік оңалтуға 

арналған төсек санын көбейту, ауыл 

тұрғындарына амбулаториялық 

көмек көрсету сапасын арттыруды 

жоспарлап отырғанын жеткізді. 

Сонымен бірге республикалық 

психикалық денсаулық ғылыми-

практикалық орталықтың басшысы 

«психобелсенді заттарды бір рет 

пайдаланғаны анықталған адамдар 

туралы деректерді психикалық 

денсаулық орталықтарының 

ақпараттық жүйесіне енгізе отырып, 

консультациялық есепке алуды 

ұсынды.

«Мұндай динамикалық 

бақылаудан ерекшелігі – адамды 

жазалау емес, оған көмектесу және 

ол жайында құпиялылықты сақтай 

отырып, кеңес беру, ақпараттық 

көмек, үздіксіз психологиялық 

қолдау көрсету», – деп түсіндірді 

Қуаныш Алтынбеков.

Сондай-ақ Қуаныш Алтынбеков 

бүгінгі психоактивті затты қолдану 

фактісін және мас күйін анықтау үшін 

медициналық куәландыруды жүргізу 

қағидаларына өзгерістер енгізу 

жоспарланып жатқанын жеткізді.

Жазира БЕГАЛЫ,

журналист

         Шыңыраудың түбінен    шыға алмай қалғандар...

Б
ағдарлама қазақстандық 

жастар үшін Мейкерспейс 

желісі арқылы ғылым, 

технология, инженерия, өнер және 

математика саласындағы (STEAM) 

білім беру мен оқу ресурстарына 

қолжетімділікті қамтамасыз етуге 

бағытталған. Мейкерспейс желісі – 

бүкіл Қазақстан бойынша идеялар 

жасау, зерттеу және бөлісу арқылы 

үйренетін көпшілікке арналған 

бірлескен жұмыс кеңістігі. Осы 

желіге қазіргі уақытта Алматы, 

Астана, Ақтөбе, Өскемен, Орал 

және Павлодардағы Мейкерспейс 

орталықтары кіреді.

«Мейкерспейс Expands!» 

бағдарламасы 2020 жылдан 

бастау алады, содан бері толық 

жабдықталған үш Makerspace 

ашылды және тағы үшеуі 

АЛМАТЫДА АҚШ-ТЫҢ 

ҚАЗАҚСТАНДАҒЫ ЕЛШІСІ 

ДЭНИЕЛ РОЗЕНБЛЮМ МЕН 

«ШЕВРОН» КОМПАНИЯСЫ 

ЕУРАЗИЯ БӨЛІМШЕСІНІҢ 

БАСҚАРУШЫ ДИРЕКТОРЫ 

ДЕРЕК МАГНЕСС АҚШ 

ДИПЛОМАТИЯЛЫҚ МИССИЯСЫ 

МЕН «ШЕВРОН» КОМПАНИЯСЫ 

АРАСЫНДАҒЫ «МЕЙКЕРСПЕЙС 

EXPANDS!» БАҒДАРЛАМАСЫ 

БОЙЫНША ӨЗАРА ТҮСІНІСТІК 

ТУРАЛЫ МЕМОРАНДУМДЫ 

ҰЗАРТТЫ. БҰЛ РӘСІМ АҚШ 

ДИПЛОМАТИЯЛЫҚ МИССИЯСЫ 

МЕН «ШЕВРОН» КОМПАНИЯСЫ 

АРАСЫНДАҒЫ ҚАЗАҚСТАНДАҒЫ 

АДАМ КАПИТАЛЫН ДАМЫТУҒА 

БІРЛЕСКЕН ИНВЕСТИЦИЯ 

САЛУДАҒЫ СЕРІКТЕСТІКТІҢ 

МАҢЫЗДЫ КЕЗЕҢІ ЕКЕНІН АЙТА 

КЕТКЕН ЖӨН.

« Ш Е В Р О Н » :  « М Е Й К Е Р С П Е Й С  E X P A N D S ! » 

Б А Ғ Д А Р Л А М А С Ы  Ж А Л Ғ А С А Д Ы

жаңартылды. Makerspace 

жыл сайын мыңдаған жас 

қазақстандықтарға пайдалы болып, 

заманауи жоғары технологиялық 

жабдықтарына, сарапшылар 

басқаратын курстарына және 

тегін тәлімгерлігіне қол жеткізуге 

мүмкіндік береді.

Өткен жылдың өзінде 16 000-

ға жуық жас қазақстандық 

«Мейкерспейс Expands!» 

бағдарламасын пайдаланды. Өзара 

түсіністік туралы меморандумды 

ұзартуға қол қою тараптардың 

Мейкерспейс санын және олардың 

бүкіл ел бойынша қамтылуын 

кемінде тағы үш жылға ұлғайту 

деген ниетін білдіреді.

Шара барысында Алматыдағы 

Назарбаев зияткерлік мектебінің 

11-сынып оқушылары Мейкерспейс 

аясында өздерінің робототехника 

жұмыстарын таныстырды.

Мейкерспейс бағдарламалау, 

робототехника, 3D модельдеу, 

визуалды мазмұнды жасау және т.б. 

саладағы сұранысқа ие қолданбалы 

дағдылар дамыту үшін тұрақты 

курстар мен семинарлар ұсынады. 

Мейкерспейс орта және жоғары 

оқу орындарының студенттерін, 

біліктілігін арттырғысы, білім 

және мансаптық мүмкіндіктерін 

жақсартқысы, пікірлес адамдар 

қауымдастығына қосылғысы 

келетін жас мамандарын тартады.

АҚШ-тың Қазақстандағы Елшісі 

Дэниел Розенблюм өз сөзінде: 

«Серіктестігіміздің мақсаты – 

жастарды бүгінгі таңда әлемдік 

нарықта бәсекеге қабілетті 

болу үшін қажетті білім мен 

дағдылармен, және оларға 

технологиялық ресурстарға, 

инновациялық бағдарламаларға, 

пікірлес адамдарға, өміршең 

іскерлік байланыстарға және 

жігерлендіруші тәлімгерлерге қол 

жеткізу мүмкіндігімен қамтамасыз 

ету», – деді.

«Шеврон» компаниясы 

Еуразиялық бөлімшесінің 

Басқарушы директоры Дерек 

Магнесс АҚШ Дипломатиялық 

миссиясына тоқталып өтті. Ол: 

«2015 жылдан бері біздің мыңдаған 

қатысушы біздің робототехника, 

автоматтық технология, 

бейне ұшығару, сыни ойлау 

курстарымызға қатысты. Олардың 

көпшілігі STEAM саласын өздерінің 

мансап жолдары ретінде таңдап 

алды», – деді.

«Мейкерспейс Expands!» 

бағдарламасы техникалық 

дағдыларды дамытумен ғана 

шектелмейді. Ол креативті пікірді 

қолдауға және Қазақстандағы 

креативті индустрияны нығайтуға 

да бағытталған. «Мейкерспейс 

кеңейеді!» демеушілігімен 

жүзеге асырылған жобалардың 

қатарында Еуразиялық мәдени 

альянстағы «Егін» жобасы, MC2 

O(ner)-тағы «Қазақстанның 10 

үздік фильм» жобасы, Алматылық 

ашық әдебиет мектебінің жыл 

сайынғы алматылық жазушылар 

резиденциялары, жасөспірімдерге 

арналған «Urbanitarium» Urban 

Forum Kazakhstan білім беру 

жобасы, Смитсон институтының 

фольклорлық және мәдени 

мұра орталығының қолөнер 

тәжірибесімен алмасу және мәдени 

мұраны сақтау жөніндегі АҚШ-

Қазақстан бағдарламасы бар.

Мақпал НОҒАЙБАЕВА

ҰЙЫМДАСТЫРҒАН ҮШ АЙЛЫҚ КУРСТЫҢ МАҚСАТЫ – ЖАЗУҒА 

БЕЙІМ, АҚПАРАТ САЛАСЫНДА ҚЫЗМЕТ ЕТКІСІ КЕЛЕТІН МҮГЕДЕК 

ЖАНДАРҒА ЖУРНАЛИСТИКАНЫҢ ЖАНРЛАРЫН ҮЙРЕТІП, ҚОЛДАУ 

КӨРСЕТУ. ОСЫ КУРСТЫҢ АРҚАСЫНДА ОЛАР ТЕК МАҚАЛА 

ЖАЗЫП ҚОЙМАЙ, СҰХБАТ АЛУ МЕН ӘЛЕУМЕТТІК ЖЕЛІДЕ ӨЗІН 

ҚАЛАЙ ТАНЫТУ КЕРЕКТІГІН ДЕ ҮЙРЕНДІ. СОНДАЙ-АҚ КТК 

ТЕЛЕАРНАСЫНДА МОНТАЖ БЕН РЕПОРТАЖ ЖАСАУ БОЙЫНША 

ДӘРІС АЛЫП ТӘЖІРИБЕСІН ШЫҢДАДЫ. БИЫЛ ДА ЖАЛҒАСЫН 

ТАПҚАН ОРТАҚ ЖОБА ЕРЕКШЕ ЖАНДАРДЫҢ КӨҢІЛІНЕН ШЫҚТЫ 

ДЕП СЕНІММЕН АЙТА АЛАМЫЗ. 

Б Ә Р І Н Е  О Р Т А Қ  Ж У Р Н А Л И С Т И К А

Суреттерді түсірген Ғалия ҚАЛИЕВА


